
O‘RGANISHDA ZAMONAVIY 
TEXNOLOGIYALARNING ROLI

Ergasheva Mehriyona
Turon universiteti, 770064019–xorijiy tillar,
filologiya va tillarni oʻqitish(ingliz tili) yo‘nalishi 2- kurs talabasi

Annotatsiya: Maqolada ingliz tilini o‘qitishda innovatsion texnologiyalarning o‘rni hamda texnologiyalar yordamida ta’lim 
jarayonida talabalarda lingvistik, sotsiolingvistik, pragmatik va strategik kompetensiyalarni kommunikativ yondashuv 
doirasida rivojlantirish yo‘llari yoritilgan, shuningdek, mustaqil ta’limni rivojlantirish asosida innovatsion texnologiyalarni 
qo‘llashning metodik ta’minoti tahlil qilingan. Shuningdek, maqolada ingliz tilini o‘rganish va o‘qitishda zamonaviy tex-
nologiyalardan o‘rinli foydalanish, o‘qituvchining o‘z ustida ishlashi, mas’uliyatni his etishi, darslarga yangiliklar kiritishi 
hamda darsning qiziqarli va jonli bo‘lishini ta’minlashi masalalari bayon etilgan.

Kalit so‘zlar: xorijiy tilda so‘zlashish, innovatsion texnologiyalar, masofaviy o‘qitish, raqamli vositalar, o‘zlashtirish sama-
radorligi, sun’iy intellekt, grammatik qoidalar, TOEFL, IELTS, CEFR sertifikati, Duolingo ilovasi.
Abstract: The article examines the role of innovative technologies in teaching English and explores ways to develop 
students’ linguistic, sociolinguistic, pragmatic, and strategic competences within the framework of the communicative 
approach through the use of technology. It also analyzes the methodological support for the application of innovative 
technologies based on the development of independent learning. Furthermore, the paper discusses the effective use 
of modern technologies in learning and teaching English, the teacher’s continuous professional development, sense of 
responsibility, introduction of innovations into lessons, and the provision of engaging and dynamic classroom activities.

Key words: foreign language speaking, innovative technologies, distance learning, digital tools, learning efficiency, arti-
ficial intelligence, grammatical rules, TOEFL, IELTS, CEFR certificates, Duolingo application.
Аннотация: В статье освещается роль инновационных технологий в обучении английскому языку, а также рас-
крываются пути развития лингвистической, социолингвистической, прагматической и стратегической компетенций 
студентов в рамках коммуникативного подхода посредством использования технологий. Кроме того, проанализи-
ровано методическое обеспечение применения инновационных технологий на основе развития самостоятельного 
обучения. В статье также рассматриваются вопросы целесообразного использования современных технологий 
при изучении и преподавании английского языка, профессионального самосовершенствования преподавателя, 
осознания им ответственности, внедрения новшеств в учебный процесс и обеспечения интересной и динамичной 
организации занятий.

Ключевые слова: говорение на иностранном языке, инновационные технологии, дистанционное обучение, циф-
ровые инструменты, эффективность усвоения, искусственный интеллект, грамматические правила, сертификаты 
TOEFL, IELTS, CEFR, приложение Duolingo.

KIRISH
Hozirgi globallashuv va raqamli rivojlanish sharoitida ingliz tili xalqaro muloqot, ilm-fan va texnologiya tili 

sifatida muhim o‘rin egallaydi. Ta’lim tizimida ingliz tilini o‘rganishga bo‘lgan talab yil sayin ortib bormoqda. 
An’anaviy o‘qitish usullari bilan bir qatorda zamonaviy texnologiyalardan foydalanish ta’lim jarayonining sama-
radorligini sezilarli darajada oshirmoqda. Yangi davr hozirgi kun o‘qituvchilariga yangi vazifalar va bir qator 
mas’uliyatlarni yuklaydi. Zamonaviy texnologiyalarning kirib kelishi bilan ingliz tilini o‘qitish an’anasi sezilarli 
darajada o‘zgardi. O‘zbekiston Respublikasi Birinchi Prezidenti I.A. Karimov tomonidan chet tillarni yanada 
takomillashtirib o‘qitish yuzasidan 2012-yil 10-dekabrda PQ-1875-son1, ya’ni “Chet tillarni o‘rganish tizimini 
yanada takomillashtirish chora-tadbirlari to‘g‘risida”gi qaror qabul qilindi. Ushbu qarorga ko‘ra, chet tili o‘qituv
chilariga zamonaviy pedagogik va axborot-kommunikatsiya texnologiyalaridan foydalangan holda o‘qitishning 
ilg‘or uslublarini joriy etish hamda o‘sib kelayotgan yosh avlodni chet tillarda erkin so‘zlasha oladigan qilib 

1	 https://lex.uz/docs/-2126032 

tayyorlash mas’uliyati yuklatildi. Qaror bir necha banddan iborat bo‘lib, aynan qarorning to‘qqizinchi bandida 
innovatsion texnologiyalardan foydalanish haqida batafsil bayon etilgan.

Hozirgi kunda ingliz tilini o‘rganishning ahamiyati O‘zbekistonda avvalgiga qaraganda ancha yuqori bo‘lib 
bormoqda. Bir qator ingliz tili mutaxassislari ingliz tilini o‘rganishning yangi metod va yo‘llarini hayotga tatbiq 
etmoqdalar. Bu, albatta, chet tillarni o‘qitish samaradorligini yanada oshiradi. Bundan tashqari, o‘quvchi jonli 
harakatlarni ko‘rib, ba’zi so‘zlarning ma’nosini taxmin qila oladi va uni tushunishga harakat qiladi. Albatta, har 
qanday chet tili darslarida zamonaviy texnologiyalar – kompyuter, radio, CD, DVD vositalarini qo‘llash ta’lim 
jarayonini yanada olg‘a siljitib, o‘sib kelayotgan yosh avlodga chet tillarni tezroq o‘rganish imkonini beradi. Chet 
tilini qisqa muddatda ravon o‘rganish uchun quyidagi usullarni qo‘llash foydali deb ta’kidlanadi. 

•	 O‘ziga ishonchni oshirish. Chet tilini o‘rganishni maqsad qildingizmi, aslo qo‘rqmaslik lozim.

•	 Aniq bir maqsad sari harakatlanish. Agar bir tilni nima maqsadda o‘rganayotganimizni aniqlab olsak, uni 
o‘zlashtirish osonroq bo‘ladi, ya’ni kimdir yaxshi o‘qib universitetga kirmoqchi, kimdir esa TOEFL, IELTS 
yoki CEFR sertifikatini olmoqchi bo‘ladi. 

•	 Albatta, aniq maqsad qo‘yish va uning ortidan borish. Lug‘at va grammatik qoidalarni yod olish. Har 
bir tilni lug‘at yodlamasdan o‘rganib bo‘lmagani kabi, grammatik qoidalarsiz ham mukammal darajaga yetib 
bo‘lmaydi. 

•	 Turli til o‘rgatuvchi dastur va saytlardan foydalanish. Misol tariqasida “HelloTalk”, “Duolingo” yoki “15 
tilni o‘qitish” ilovalarini aytish mumkin. Ulardan oqilona foydalanish o‘z samarasini beradi.

MAVZUGA OID ADABIYOTLAR SHARHI
Hozirgi CEFR, ya’ni Xalqaro Yevropa ta’lim standartlarining talablari bo‘yicha to‘rtta (writing, reading, 

listening, speaking) kompetensiya asosida ingliz tilida yozish, o‘qish, tinglab tushunish va so‘zlash ko‘nikmala-
rini shakllantirish jarayonida texnologiyalardan unumli va o‘rinli foydalanish muhim ahamiyatga ega. Masalan, 
tinglab tushunish darslarida audio matnlarni qo‘yib eshittirishning ham o‘ziga xos qonun-qoidalari mavjud. 
Bunda asosiy maqsad – o‘rganuvchining eshitayotgan audio materialni to‘liq tushunib olishi va uni qiynal-
masdan tahlil qila olishini ta’minlashdir. Buning uchun, eng avvalo, muhitni audio materialni qo‘yib eshittirishga 
tayyorlash, tinglovchilar uchun osoyishta sharoitni ta’minlash zarur. O‘qituvchi esa qo‘yilayotgan audioning sifa-
tiga hamda ovoz kuchaytirgichlarning soz ishlayotganiga e’tibor qaratishi, shuningdek, audioni eshittirishdan 
oldin va keyin bajariladigan mashqlar tayyor ekanligini hamda o‘rganuvchilar tarqatma materiallar bilan ta’min-
langanligini nazorat qilishi lozim. Nega xorijiy tilni o‘rganish muhim? 

Chet tilini o‘rganishning eng aniq foydasi – turli mamlakatlardan kelgan insonlar bilan samarali muloqot 
qilish imkoniyatidir. Agar siz tadbirkor bo‘lsangiz, mijozlaringiz yoki hamkorlaringiz tilida muloqot qilishingiz 
mustahkam ishonch rishtalarini shakllantirishga va barqaror hamkorlik munosabatlarini o‘rnatishga yordam 
beradi. Shuningdek, ularning madaniyati, qadriyatlari va biznes amaliyotlarini tushunish imkonini beradi, bu 
esa bugungi globallashgan iqtisodiyot sharoitida muhim ahamiyat kasb etadi. Savol tug‘iladi: chet tilini necha 
yoshdan boshlab o‘rganish maqsadga muvofiq? Shu o‘rinda aytish lozimki, bola tilni o‘zlashtira boshlagan, 
ya’ni gapirishni o‘rganayotgan davrdan boshlab xorijiy tilni ham samarali o‘zlashtirish qobiliyatiga ega bo‘ladi. 
Shuni inobatga olgan holda fakultetimizning salohiyatli metodist-olimlari tomonidan “Bog‘cha-maktab-oliygoh” 
klasterini shakllantirish maqsadida “My First English Book” nomli birinchi darslik tayyorlandi. U bog‘cha yoshi-
dagi bolalar uchun mo‘ljallangan bo‘lib, kichkintoylarning til o‘rganish jarayonini bosqichma-bosqich shakllan-
tirishga xizmat qiladi. Shuni ham alohida ta’kidlash kerakki, bugungi kunda o‘qitish samaradorligini oshirish 
maqsadida O‘zbekistonda zamonaviy innovatsion texnologiyalardan foydalanishning yangi metodlari joriy 
etildi. Masalan, multimediya asosida chet tilini o‘qitish jarayonida o‘quvchilarda to‘rt ko‘nikmani bir vaqtning 
o‘zida rivojlantirish, qiziqarli materiallar orqali ham ko‘rib, ham eshitib o‘rganish imkoniyati yaratildi.

TADQIQOTLAR METODOLOGIYASI
Tadqiqotlar shuni ko‘rsatadiki, onlayn ta’lim platformalari va mobil ilovalar talabalar motivatsiyasini oshiradi, 

mustaqil ta’lim olish imkoniyatlarini kengaytiradi hamda til ko‘nikmalarini tezroq shakllantirishga xizmat qiladi. 
Ayniqsa, sun’iy intellekt asosidagi dasturlar shaxsiylashtirilgan ta’limni yo‘lga qo‘yishda muhim ahamiyatga 
ega. Bugungi kunda yurtimizdagi 25 ta oliy ta’lim muassasasida o‘qitish chet tilida olib borilmoqda. 2016-yilda 
ular atigi 7 ta edi. Xalqaro til sertifikatini olgan bitiruvchi o‘quvchilar soni oxirgi 3-yilda 10 baravarga oshgan. 
Joriy yilda “El-yurt umidi” jamg‘armasi orqali 350 nafar talabaning nufuzli xorijiy universitetlarda o‘qishi uchun 
stipendiyalar ajratildi. Bu o‘tgan yillarga nisbatan 5 baravar ko‘pdir. Chet tilini o‘qitishning ilmiy-pedagogik salo-
hiyatini oshirish maqsadida “El-yurt umidi” jamg‘armasi orqali xorijiy doktoranturada ta’lim olish uchun yiliga 

xorijiy tashkilotlar bilan hamkorlikni yanada kuchaytirish, nodavlat o‘quv markazlarini kengaytirish muhimligi 
qayd etildi. 

Xorijiy tillarni o‘rganishni ommalashtirish bo‘yicha ishlarni samarali tashkillashtirish maqsadida Qoraqal-
pog‘iston Respublikasi Vazirlar Kengashi, viloyatlar va Toshkent shahar hokimliklari – 2021-yil 1-iyulga qadar 
Agentlik bilan birgalikda joriy yilning ikkinchi yarmi uchun mo‘ljallangan hududlarda xorijiy tillarni o‘rgatishni 
ommalashtirish bo‘yicha “yo‘l xaritalari”ni ishlab chiqsin, keyinchalik esa har yili 15-yanvarga qadar bunday 
“yo‘l xaritalari”ni ishlab chiqib, tasdiqlasin; O‘zbekiston Respublikasi Prezidentining qarori – O‘zbekiston 
Respublikasida xorijiy tillarni o‘rganishni ommalashtirish faoliyatini sifat jihatidan yangi bosqichga olib chiqish 
chora-tadbirlari to‘g‘risida: “Yoshlarni qo‘llab-quvvatlash va aholi salomatligini mustahkamlash yili” Davlat 
dasturiga muvofiq, xorijiy tillarni o‘rgatishni ta’lim siyosatining ustuvor yo‘nalishi sifatida rivojlantirish, ushbu 
yo‘nalishda ta’lim sifatini tubdan oshirish, sohaga malakali pedagoglarni jalb etish hamda aholining xorijiy tillarni 
o‘rganishga bo‘lgan qiziqishini oshirish maqsadida ta’lim muassasalarining kamida C1 darajadagi milliy yoki 
unga tenglashtirilgan mos darajadagi xalqaro tan olingan sertifikatga ega xorijiy tillar (ingliz, fransuz, nemis, 
ispan, italyan, arab, xitoy, yapon, koreys, turk, fors, pushtu, dari, urdu, hind) o‘qituvchilariga ularning bazaviy 
tarif stavkasiga nisbatan har oylik 50 foiz miqdorida qo‘shimcha ustama haqi to‘lab borilsin. Bunda, umumiy 
o‘rta, o‘rta maxsus va professional ta’lim muassasalari o‘qituvchilarining kamida C1 darajadagi xalqaro serti
fikatni olish uchun imtihon topshirish bilan bog‘liq xarajatlari Davlat budjetidan pedagog kadrlar malakasini 
oshirish uchun ajratiladigan mablag‘lar hisobidan, davlat oliy ta’lim muassasalari o‘qituvchilarining xarajatlari 
esa oliy ta’lim muassasalarining o‘z mablag‘lari hisobidan qoplanishi belgilansin.

TAHLIL VA NATIJALAR
Oʻzbekiston Respublikasi Prezidentining “Oʻzbekiston Respublikasida xorijiy tillarni oʻrganishni omma

lashtirish faoliyatini sifat jihatidan yangi bosqichga olib chiqish chora-tadbirlari toʻgʻrisida” 2021-yil 19-maydagi 
PQ-5117-son2 qarorining 1-bandiga muvofiq Oʻzbekiston Respublikasi Vazirlar Mahkamasi huzurida Xorijiy 
tillarni oʻrganishni ommalashtirish agentligi (keyingi oʻrinlarda – Agentlik), shuningdek, Agentlikning Qoraqa-
lpogʻiston Respublikasi, viloyatlar va Toshkent shahridagi hududiy vakillari lavozimlari tashkil etilganligi; 
2-bandiga muvofiq Agentlik va uning vakillari Oʻzbekiston davlat jahon tillari universiteti huzuridagi Chet tillarini 
oʻqitishning innovatsiyaviy metodikalarini rivojlantirish respublika ilmiy-amaliy markazining 34 ta shtat birligi, 
Xalq taʼlimi vazirligi hamda Oliy va oʻrta maxsus taʼlim vazirligi tizimining 39 ta shtat birligi hisobidan tashkil etil-
ganligi maʼlumot uchun qabul qilinsin. Vazirlar Mahkamasining 2021-yil 19-maydagi “Xorijiy tillarni oʻrganishni 
ommalashtirishni samarali tashkil etish chora-tadbirlari toʻgʻrisida”gi qaroriga muvofiq 2025-2026-oʻquv yiliga 
qadar umumiy oʻrta, oʻrta maxsus va professional taʼlim muassasalarida faoliyat yuritayotgan barcha xorijiy 
tillar oʻqituvchilari kamida B2 darajadagi milliy yoki unga tenglashtirilgan mos darajadagi xalqaro sertifikatga 
ega boʻlishi lozim. Shu munosabat bilan Maktabgacha va maktab taʼlimi vazirligi mazkur talabdan kelib chiqqan 
holda barcha xorijiy til ustozlarining 2025-2026-oʻquv yiliga qadar kamida B2 darajadagi milliy yoki xalqaro 
sertifikatlarga ega boʻlishi lozimligini qatʼiy eslatib oʻtgan. Kimlar xorijiy til oʻqituvchilari toifasiga kiradi? 

Oʻzbekiston Respublikasi Prezidentining 2021-yil 19-maydagi PQ-5117-son qarorida 15 ta xorijiy til roʻyxati 
keltirilgan. Bular ingliz, fransuz, nemis, ispan, italyan, arab, xitoy, yapon, koreys, turk, fors, pushtu, dari, urdu 
va hind tillari hisoblanadi. Demak, aynan mana shu tillardan dars beradigan pedagoglar xorijiy tillar oʻqituvchi-
lari hisoblanadi. Muhim! Roʻyxatda “Rus tili” fani oʻqituvchilari xorijiy til oʻqituvchisi sifatida qayd etilmagan. 
Demak, “Rus tili” fani oʻqituvchilariga maktabda ishlashi uchun milliy yoki unga tenglashtirilgan mos darajadagi 
xalqaro sertifikatga ega boʻlish talabi mavjud emas. Yurtimizda chet tillarini oʻrganishga qaratilgan chora-tad-
birlar bejiz amalga oshirilayotgani yoʻq. Chunki boshqa tillarni bilishga ehtiyoj bugun paydo boʻlib qolmagan, 
balki uzoq oʻtmishimizda ham katta ahamiyatga ega boʻlgan. Ajdodlarimiz oʻz ona tillari qatori boshqa tillarni 
ham mukammal bilishga intilganlar va bunga erishganlar. Koʻplab ajdodlarimiz boshqa tillarni chuqur egal-
lash bilan bir qatorda oʻsha xalqning maʼnaviy merosiga oʻzlarining durdona asarlari bilan ham hissa qoʻsh-
ganlar. Biz ajdodlarimizga munosib avlod boʻlishga harakat qilmoqdamiz. Yurtimizda shu xususda qator ishlar 
olib borilmoqda. Jumladan, mustaqillik yillarida 51,7 ming nafardan ziyod chet tillari oʻqituvchilari tayyorlandi. 
Umumtaʼlim maktablarining 5-9-sinflari uchun ingliz, nemis va fransuz tillari boʻyicha multimedia darsliklari, 
boshlangʻich sinflarda ingliz tilini oʻrganish boʻyicha elektron resurslar tayyorlandi. Umumtaʼlim maktablarida, 
kasb-hunar kollejlari va akademik litseylarda 5 mingdan koʻproq lingafon kabinetlari jihozlandi. Chunki xorijiy 
tilni oʻrganish asnosida oʻsha xalqning turmush tarzi, mentaliteti va dunyoqarashi bilan yaqindan tanishamiz. Bu 
holat til oʻrganishni boshlagan ilk kunlardanoq sezilmasligi mumkin, ammo uni puxta va mukammal oʻrgansak, 
buni anglaymiz.

2	 https://lex.uz/docs/-5426736 



AKTABGACHA VA
AKTAB TA’LIMI

99

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

2026-yil, fevral, 2(2)-son

XULOSA
Xulosa qilib aytganda, chet tilini o‘rganish bugungi globallashgan dunyoda muhim ahamiyat kasb etmoqda. 

Xorijiy tilni o‘rganish muloqotni yaxshilaydi, martaba imkoniyatlarini oshiradi, madaniy tushunishni rivojlantiradi 
va hatto kognitiv funksiyalarni yaxshilashi mumkin. Agar siz o‘z martabangizni ko‘tarmoqchi bo‘lsangiz yoki 
shunchaki dunyoqarashingizni kengaytirmoqchi bo‘lsangiz, yangi til o‘rganishni boshlang. Bu o‘zingiz uchun 
eng yaxshi sarmoyalardan biri bo‘lishi mumkin. Bundan tashqari, yangi tilni o‘rganish muvaffaqiyat hissini 
ta’minlaydi va o‘ziga bo‘lgan ishonchni oshiradi. Bu sizga yangi vazifalarni bajarishga hamda shaxsiy va profes-
sional maqsadlaringizga erishishga yordam beradi.

Foydalanilgan adabiyotlar ro‘yxati:
1.	 PQ-1875 “Chet tillarni o‘rganish tizimini yanada takomillashtirish chora-tadbirlari to‘g‘risida”gi qaror. 2012-yil 10-dekabr. 

https://lex.uz/docs/-2126032 
2.	 Boswood, T. (1997). New Ways of Using Computers in Language Teaching (New Ways in TESOL Series II). California: 

Teachers of English to Speakers of Other Languages.
3.	 Harmer, J. (2007). How to Teach English. Harlow, Essex: Pearson Longman.
4.	 Johnson, D., & Eisenberg, M. (2006). Learning and Teaching Information Technology: Computer Skills in Context. East 

Lansing, MI: ERIC document ED465377. Retrieved June 7, 2007- from http://www.ericdigests.org/2003-1/skills.htm.
5.	 Warschauer, M., & Kern, K. (2000). Network-Based Language Teaching: Concepts and Practice. Cambridge: Cam-

bridge University Press.
6.	 Richards, J. C., & Rodgers, T. S. (2014). Approaches and Methods in Language Teaching. Cambridge: Cambridge 

University Press.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

